
   Ман асапăм, манан савнăçăм,

Ман телейĕм, манăн хурлăхăм,

Чун-черемĕм лăпкă канăçĕ,

Чунăм варринчи çут пурлăхам.



Манан тертĕм, манан ырлăхăм,

Ман инкекĕм,манăн ăнăçлăх,

Ман кĕтменлĕх, манăн шухăшăм,

Манăн халсăрлăх,ман танăçлăх.



Манан тĕрĕслĕх, манăн чĕрĕлĕх,

Манăн такăрлăх, манăн такăнăç,

Уçă сывлăшăм, манăн сĕрĕмĕм,

Ман ула курак, манăн акăшăм!



Манăн çутлăхăм, манăн семлĕхĕм,

Ман паянăмçăм, ман ыранăмçăм,

Манăн кăмрăкăм, манăн йăлтăр хĕм,

Манан ыйăхăм, ман вăранăçăм...



Манăн, манăн эс, ман юратăвăм,

Сив хĕл варринче — çуркунне тăвăн...

  